
 
 

ᑕᑎᒋᔭᐅᔪᑦ ᐊᑦᑕᕐᓇᙱᑦᑐᓂᒃ, ᑕᑎᒋᔭᒃᓴᐅᔪᓂᒃ ᐊᒻᒪ ᐆᒻᒪᖅᑯᑎᑐᕐᓇᑦᑎᐊᖅᑐᓂᒃ ᐱᔨᑦᑎᕋᓲᖑᓂᖏᓐᓂᒃ ᓄᓇᕗᒥᐅᓄᑦ, ᑕᒪᐃᑎᒍᑦ 
ᐱᐅᓯᕆᔭᐅᔪᖅᑎᒍᑦ ᐊᓯᖔᖏᑦᑎᒍᓪᓗ ᐆᒻᒪᖅᑯᑎᑐᕈᓯᒃᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ (QEC) ᐊᑐᐃᓐᓇᕈᖅᑎᑦᑎᓲᖑᕗᑦ 
ᐱᕕᒃᓴᕈᓘᔭᓂᒃ ᑕᐃᒃᑯᓄᖓ ᖃᐅᔨᓇᓱᒃᐸᒃᑐᓄᑦ ᐊᔪᙱᓐᓂᖏᓐᓂᒃ ᐱᕚᓪᓕᕐᓇᕐᓂᖅᓴᓂᒃ ᐊᔪᕐᓇᕐᓂᖅᓴᓂᒡᓗ ᐱᓕᕆᔪᒪᓲᓄᑦ. ᐃᕝᕕᓯᐅᑕᐅᖅᑰᔨᕙ? 
ᓴᓇᔨᐅᖃᑎᒌᒃᑎᓐᓄᑦ ᐃᓚᐅᓇᓱᒍᓐᓇᖅᐳᑎᑦ. ᐱᓕᕆᕝᕕᒃᐳᑦ ᐱᕕᑐᑦᑎᐊᖅᑐᑦ, ᖃᓄᕈᓘᔭᖅ ᐱᓕᕆᐊᓪᓚᓚᐅᖅᖢᑕ ᐊᑭᓕᖅᑕᐅᑦᑎᐊᕐᓇᖅᑐᖅ, 
ᐃᑲᔪᕈᓐᓇᖅᖢᑕᓗ ᓄᓇᕗᒥᐅᑦ ᖃᓄᐃᙱᑦᑎᐊᕈᓯᖏᓐᓄᑦ ᐃᖅᑲᓇᐃᔮᕆᔭᕐᓄᑦ ᐱᕚᓪᓕᕈᑕᐅᔪᓐᓇᖅᑐᓄᑦ − ᒫᓐᓇ ᐊᒻᒪ ᓯᕗᓂᒃᓴᑦᑎᓐᓂ.  

 
ᓯᕐᓗᐊᓕᕆᔨ 
ᑲᖏᖅᖠᓂᖅ, ᓄᓇᕗᑦ ᓇᓗᓇᐃᒃᑯᑕᑉ ᓈᓴᐅᑖ QEC-17-006 

ᐅᖃᕐᕕᖃᖅᐸᒡᓗᓂ ᐊᔾᔨᒌᙱᑦᑐᓂᒃ ᐱᓕᕆᕝᕕᓕᖕᓂᒃ ᐊᐅᓚᑦᑎᔨᒧᑦ, ᐃᖅᑲᓇᐃᔭᓕᕋᔭᖅᑐᖅ ᐱᓕᕆᐊᒃᓴᖃᖅᑎᑕᐅᖃᑦᑕᕐᓂᐊᖅᐳᖅ ᐱᖁᑎᓂᒃ 
ᓂᐅᕐᕈᑕᐅᓯᒪᙱᑦᑐᓂᒃ ᖃᐅᔨᓴᖅᐸᒡᓗᓂ, ᓂᐅᕕᐊᕆᔭᕆᐊᓕᖕᓂᒃ, ᓯᕐᓗᐊᕐᒧᐊᕈᓐᓇᖅᑐᓂᒃ ᐱᕙᒡᓗᓂ ᓯᕐᓗᐊᕐᒥᓪᓗ ᑲᒪᒋᔭᕆᐊᓕᖕᓂᒃ ᑲᒪᕙᒡᓗᓂ 
ᐊᒻᒪᓗ ᐊᒡᒐᖏᑦ/ᐃᓱᒪᖓ ᐊᑐᕐᓗᓂᒋᑦ ᑎᑎᕋᖅᐸᒡᓗᓂ ᐊᒻᒪ ᐊᒡᓚᕝᕕᓕᕆᔾᔪᑎᓂᒃ ᐱᓕᕆᕙᒡᓗᓂ ᓈᒻᒪᒃᑐᒥᒃ ᐊᐅᓚᑦᑎᕕᖕᒥ ᐊᕕᒃᑐᖅᓯᒪᓂᕐᒥ 
ᓯᕐᓗᐊᕐᒥ.  

 
ᐱᓕᕆᐊᒃᓴᖏᑦ ᐊᒻᒪ ᑲᒪᒋᔭᒃᓴᖏ ᐅᑯᓂᖓ ᐃᓚᖃᖅᐳᑦ: 
 
• ᐱᖁᑎᓂᒃ ᓂᐅᕐᕈᑕᐅᓯᒪᙱᑦᑐᓂᒃ ᐊᐅᓚᑦᑎᕙᒡᓗᓂ ᐱᓕᕆᖃᑎᒋᓗᓂᐅᒃ ᐊᔾᔨᒌᙱᑦᑐᓂᒃ ᐱᓕᕆᕝᕕᓕᖕᓂᒃ ᐊᐅᓚᑦᑎᔨ;  
• ᑕᒻᒪᖅᑕᙱᓪᓗᓂ ᓈᓴᐃᕙᒡᓗᓂ ᐱᖁᑎᓂᒃ ᓯᕐᓗᐊᕐᒦᑦᑐᓂᒃ ᐊᑭᓕᖅᑕᐅᓂᑯᕕᓂᓕᒫᓪᓗ ᐱᖁᑎᓂᒃ; ᑎᑭᓴᐃᕙᒡᓗᓂ, ᑎᑭᑕᐅᕙᒡᓗᓂ 

ᐱᓕᕆᑎᑦᑎᕙᒡᓗᓂᓗ ᐱᖁᑎᓂᒃ ᓂᐅᕐᕈᑕᐅᓯᒪᙱᑦᑐᓂᒃ ᐊᑐᖅᑕᐅᓂᐊᖅᑎᓪᓗᒋᑦ ᑎᑎᕋᖅᑎᑦᑎᕙᒡᓗᓂ;  
• ᑎᑭᓴᐃᓂᐊᓕᕌᖓᑦ ᐋᖅᑭᒃᓱᐃᕙᒌᐸᒡᓗᓂ ᑎᑎᕋᖅᑕᖏᑕᓗ ᑕᕐᕋᖏᓐᓂᒃ ᐸᐸᑦᑎᕙᒡᓗᓂ ᑎᑭᓴᖅᑕᐅᔪᓕᒫᓂᒃ;  
• ᐊᐅᓪᓚᖅᐸᒡᓗᓂ ᖃᖓᑦᑕᖅᑎᑕᐅᓯᒪᔪᒃᑯᕕᖃᕐᕕᖕᒧᑦ ᐊᕐᕌᒍᑕᒫᑦ ᓈᓴᐃᔭᕆᐊᖃᓕᕌᖓᑦ. ᑎᑎᕋᖅᐸᓪᓕᐊᕙᒡᓗᓂᒋᑦ ᐱᖁᑎᑦ 

ᓈᓴᖅᑕᖏᑦ ᓈᓴᖅᑕᖏᑕ ᑎᑎᕋᖅᐸᓪᓕᐊᔭᖏᓐᓄᑦ ᓈᒻᒪᒃᑏᓐᓇᕐᓗᓂᒋᑦ;   
• ᑎᑎᕋᖅᐸᓪᓕᐊᓗᒋᑦ ᖃᕋᓴᐅᔭᒃᑯᑦ, ᐅᖅᓱᐊᓗᖕᒧᑦ ᐊᒻᒪ ᑭᓂᖅᑎᕈᑎᓄᑦ ᐊᑭᓕᐅᑎᕕᓂᑦ ᓇᓕᖅᑲᖏᑦ ᐊᒻᒪ ᓯᕐᓗᐊᕐᒥ ᐅᖅᓱᖅᑐᕐᓂᕆᔭᐅᔪᑦ 

ᖃᐅᔨᓴᐅᑎᙳᐊᒃᑯᑦ ᓇᓗᓇᐃᖅᓯᒪᔪᑦ ᖃᐅᔨᓴᖅᐸᒡᓗᓂᒋᑦ, ᑕᖅᑭᖅ ᐊᓂᒍᕌᖓᑦ ᐅᓂᒃᑳᓕᐅᖅᐸᒡᓗᓂ, ᐅᖅᓲᓯᕝᕕᖕᒨᖓᔪᖅ ᖃᐅᔨᓴᐅᑦ 
ᖃᐅᔨᓴᖅᐸᒡᓗᓂᐅᒃ ᖃᑯᑎᒃᑯᓪᓗ ᓈᓴᐃᓚᐅᖅᐸᒡᓗᓂ;  

• ᑎᑭᓴᐃᕙᒡᓗᓂ, ᐊᐅᓪᓚᖅᑎᑦᑎᕙᒡᓗᓂ, ᐊᐅᓪᓚᖅᑎᑕᐅᓯᒪᔪᓂᒃ ᓇᒧᙵᕐᒪᖔᑕ ᖃᐅᔨᓇᓱᒃᐸᒡᓗᓂ ᑎᑭᑕᐅᕙᒡᓗᓂᓗ 
ᐃᓚᒃᓴᓂᒃ ᐋᖅᑭᐅᒪᔾᔪᑎᒃᓴᓄᑦ ᐊᒻᒪ ᐊᐅᓚᐅᑎᐊᓗᖕᒧᑦ ᐋᖅᑭᐅᒪᔾᔪᑎᓂᒃ;  

• ᐊᐅᓪᓚᖅᑎᑦᑎᕙᒡᓗᓂ ᑎᑭᑕᐅᕙᒡᓗᓂᓗ ᕿᑎᕐᒥᐅᓅᖓᔪᓂᒃ ᐅᕝᕙᓘᓐᓃᑦ ᑭᕙᓪᓕᕐᒨᖓᔪᓂᒃ ᓯᕐᓗᐊᕐᒨᕆᐊᓖᑦ ᐊᐅᓚᔾᔪᑎᒃᓴᓂᒃ;  
• ᑲᑐᔾᔨᖃᑎᖃᕐᓗᓂ ᐱᓕᕆᖃᑎᖃᖅᐸᒡᓗᓂ ᐊᔾᔨᒌᙱᑦᑐᓂᒃ ᐱᓕᕆᕝᕕᓕᖕᓄᑦ ᐊᐅᓚᑦᑎᔨᒥᒃ, ᓂᐅᕕᖅᑐᓕᕆᔨᑦ 

ᐊᐅᓚᑦᑎᔨᖓᓐᓂᒃ ᐊᓯᖏᓐᓂᒡᓗ ᓂᐅᕕᖅᑎᑦᑎᕙᒃᑐᓂᒃ ᐊᐅᓚᔾᔪᑎᒃᓴᓂᒃ ᐅᒥᐊᕐᔪᐊᒃᑰᖅᑐᒃᓴᓂᒃ ᑎᑭᓴᕆᐊᓕᖕᓂᒃ 
ᐊᐅᓚᑦᑎᔨᐅᕙᒡᓗᓂᓗ ᑎᑭᑉᐸᓪᓕᐊᔪᓂᒃ ᐃᒃᓴᕐᕕᖕᒥ ᑎᑭᑉᐸᓪᓕᐊᔪᑦ ᓇᒧᙵᐅᑎᒋᐊᖃᕐᒪᖔᑕ ᖃᐅᔨᒪᔨᑕᐅᓗᓂ ᑕᒪᐃᓐᓄᑦ 
ᐊᕕᒃᑐᖅᓯᒪᓂᕐᒥ ᓄᓇᓕᖕᓂᒃ;  

• ᐱᓕᕆᖃᑎᖃᖅᐸᒡᓗᓂ ᐊᐅᓚᑦᑕᕆᐊᓕᖕᓂᒃ ᖃᐅᔨᒪᓗᓂᒋᑦ ᐅᖅᓴᒃᑕᐅᒃᑲᓐᓂᕌᖓᑕ; ᐊᒻᒪ  
• ᑲᑎᖅᓱᐃᕕᖕᒥ ᐊᑐᖅᑕᐅᒋᐊᓖᑦ ᐊᒻᒪ ᓈᓴᐅᓯᕆᔾᔪᑏᑦ ᑎᑎᕋᕆᐊᓖᑦ ᐊᕐᕌᒍᑕᒫᑦ ᐅᒥᐊᕐᔪᐊᒃᑯᑦ ᐅᖅᓴᒃᑕᐅᒻᒧᑦ ᐅᖅᓴᒃᓴᖅᑕᐅᑎᓪᓗᒍ.  
 
 
 
ᐅᑯᐊ ᐊᔪᙱᑦᑕᕆᐊᖃᖅᑕᖏᑕ ᐃᓚᖏᑦ: 
 
• ᐃᓕᓐᓂᐊᕈᑎᖃᕐᓗᓂ 12-ᒥ; 
• ᐅᑭᐅᖕᓄ ᒪᕐᕉᖕᓄ ᐊᐅᓚᑦᑎᔨᐅᓂᑰᓗᓂ ᓈᒻᒪᒃᑐᒥᒃ ᓯᕐᓗᐊᕐᒥ;  
• ᐊᑐᖅᑐᒥᒃ ᓄᓇᕗᒧᑦ ᑐᕋᖓᔪᒥᒃ ᐊᖁᑦᑐᓐᓇᐅᑎᖃᕐᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓪᓗ ᓄᓇᓯᐅᑎᓄᑦ ᓇᓪᓕᐅᒃᑯᒫᓄᑦ 

ᐱᔭᐅᓯᒪᔭᕆᐊᓕᖕᓂᒃ ᓈᒻᒪᖅᑰᑦᑎᓗᓂ;  
• ᐱᐊᓂᒃᓯᓯᒪᓗᓂ ᐊᐅᓪᓚᖅᑎᑦᑎᔪᓐᓇᕐᓂᕐᒥᒃ ᐊᑦᑕᕐᓇᖅᑐᓂᒃ ᐱᖁᑎᓂᒃ (ᖃᖓᑕᓲᒃᑰᕆᐊᓕᖕᓂᒃ / ᓄᓇᒃᑰᕆᐊᓕᖕᓂᒃ) ᐊᒻᒪ 

WHMIS−ᓕᕆᔪᓂᒃ ᐃᓕᓐᓂᐊᖃᑕᐅᓂᑰᓗᓂ;   
• ᖃᕋᓴᐅᔭᒃᑯᑦ ᑎᑎᕋᖅᐸᓪᓕᐊᕙᒡᓗᓂ ᐊᒻᒪ ᓈᓴᐅᓯᕆᔾᔪᑎᓂᒃ ᑎᑎᕋᕈᓐᓇᑦᑎᐊᕐᓗᓂ; ᐊᒻᒪ  
• ᓱᖏᐅᙵᓗᓂ ᐃᓚᒃᓴᑦ ᐅᓂᒃᑳᕆᔭᕆᐊᖃᖅᑕᖏᓐᓂᒃ ᐱᖓᓱᓂᒃ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᕐᕕᖕᓂᒃ: ᓴᕕᒐᐅᔭᓕᕆᔨᓂᒃ, 

ᓱᑲᓐᓇᖅᑐᓕᕆᔨᓂᒃ, ᐊᒻᒪ ᐊᐅᓚᐅᓯᕆᔨᓂᒃ.  
 

 



 
 
 
 
 
 
 
ᐱᖁᑎᒋᔭᐅᔪᑦ: 
 
• ᐃᓚᐅᓕᖅᓯᒪᓗᓂ ᐅᕝᕙᓘᓐᓃᑦ ᐱᐊᓂᒃᓯᓯᒪᓗᓂ ᐱᓕᕆᐊᖑᕙᒃᑐᓂᒃ ᑐᙵᕕᒋᔭᐅᕙᒃᑐᓂᒡᓗ ᐱᖁᑎᓂᒃ ᓂᐅᕕᐊᖑᓯᒪᙱᑦᑐᓂᒃ 

ᓈᓴᐃᓂᕐᒥᒃ ᐊᐅᓚᑦᑎᔪᓐᓇᕐᓗᓂ ᐊᔾᔨᒌᙱᑦᑐᓂᒃ ᐱᓕᕆᕝᕕᓕᖕᓄᑦ ᐊᐅᓚᑦᑎᔨᒥᒃ ᐃᑲᔫᑎᖃᑦᑎᐊᕋᔭᕐᓂᖓᓂᒃ ᐃᓱᒪᒋᔭᐅᔪᖅ;  
• ᐅᖃᓪᓚᒍᓐᓇᖅᐸᑦ ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᐊᒻᒪ/ᐅᕝᕙᓘᓐᓃᑦ ᐅᐃᕖᑐᑦ ᐃᑲᔫᑎᖃᑦᑎᐊᕋᔭᕐᒥᔪᖅ; ᐊᒻᒪ  
• ᖃᐅᔨᒪᒃᐸᑦ ᓄᓇᕗᒻᒥ, ᓄᓇᖓᓐᓂᒃ, ᐃᓕᖅᑯᓯᕆᔭᐅᔪᒥᒡᓗ ᐃᑲᔫᑎᖃᑦᑎᐊᕋᔭᕐᒥᔪᖅ.  
 

ᑮᓇᐅᔾᔭᒃᓴᑎᑦᑎᔪᓐᓇᖅᑐᒍᑦ ᐱᒋᐊᕐᓗᒍ $62,848 ᐊᕐᕌᒍᒧᑦ ᐊᒻᒪ ᐊᑕᖏᑦᑎᐊᕐᓗᒋᑦ ᐃᑲᔫᓯᐊᖅᑖᖅᐸᒡᓗᓂ, ᐊᒻᒪᓗ ᐅᑭᐅᖅᑕᖅᑐᒥᐅᑕᐅᓂᕐᒧᑦ 
ᐃᑲᔫᓯᐊᖅᑖᖅᐸᒡᓗᓂ $18,517 ᐊᕐᕌᒍᒧᑦ. ᐅᓇ ᓴᓈᒃᓴᖅ ᐃᓚᓕᐅᔾᔭᐅᓯᒪᔪᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᑐᒌᓄᑦ. ᐃᖅᑲᓇᐃᔭᓕᕋᔭᖅᑐᖅ 
ᐃᒡᓗᖃᕈᓐᓇᕋᔭᙱᑦᑐᖅ.   

ᐅᓇ ᐃᖅᑲᓇᐃᔮᒃᓴᖅ ᓄᓇᕗᒻᒥ ᐃᓄᖕᓄᑐᐊᖅ ᑐᕌᖓᑎᑕᖅ. 

ᑎᑎᖅᑲᑎᒍᑦ ᐱᓇᔪᖃᑕᐅᔪᓐᓇᖅᐳᓯ ᐅᓇ ᐅᓪᓗᖅ ᑎᑭᓚᐅᙱᓐᓂᖓᓂ ᒫᔾᔨ 17, 2017, ᐅᑯᓄᖓ: hr@qec.nu.ca 

ᐅᕝᕙᓘᓐᓃᑦ ᐅᑯᐊ ᑎᑎᕋᕐᕕᒋᓗᒋᑦ: ᐃᖅᑲᓇᐃᔭᖅᑐᓕᕆᔩᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ, ᑎᑎᖅᑲᒃᑯᕕᐊ 420, ᖃᒪᓂ’ᑐᐊᖅ, 
ᓄᓇᕗᑦ X0C 0A0.  

ᓴᓈᒃᓴᒥᒃ ᐱᓇᔪᒃᑐᓕᒫᑦ ᖁᔭᒋᔭᐃᓐᓇᕆᔭᕗᑦ; ᑭᓯᐊᓂ, ᑕᐃᒃᑯᐊ ᓂᕈᐊᖅᑕᐅᔪᑐᐊᑦ ᐃᓱᒪᒋᔭᐅᒃᑲᓐᓂᕈᒪᓗᑎᒃ ᖃᐅᔨᒋᐊᕐᕕᐅᔪᑑᓂᐊᖅᑐᑦ. 

